
თიანეთის მუნიციპალიტეტის გამგეობის ჯანმრთელობისა და სოციალური დაცვის 

სამსახურის უფროსის  ნ.ტურაშვილის   მიერ წარმოდგენილი ანგარიშის მოსმენის 

თაობაზე ,,თიანეთის მუნიციპალიტეტის გამგეობის ჯანმრთელობისა და  

სოციალური დაცვის სამსახურის    მიერ გაწეული მუშაობის შესახებ" 
 

,,ადგილობრივი თვითმმართველობის შესახებ’’ საქართველოს ორგანული 

კანონის 22-ე მუხლის 1-ლი პუნქტის „ე“ ქვეპუნქტის და თიანეთის 

მუნიციპალიტეტის საკრებულოს დებულების მე-3 მუხლის მე-3 ნაწილის  „მ“ 

ქვეპუნქტის  თანახმად,  თიანეთის  მუნიციპალიტეტის  საკრებულომ 

 

     გ ა დ ა წ ყ ვ ი ტ ა:  
 

1. ცნობად იქნეს მიღებული  თიანეთის მუნიციპალიტეტის გამგეობის  

ჯანმრთელობისა და სოციალური დაცვის სამსახურის უფროსის  ნ.ტურაშვილის   

მიერ წარმოდგენილი ანგარიში ,,თიანეთის მუნიციპალიტეტის გამგეობის   

ჯანმრთელობისა და სოციალური დაცვის საქმიანობის სამსახურის მიერ გაწეული 

მუშაობის შესახებ". 
 

    2. განკარგულება ძალაში შევიდეს საქართველოს მოქმედი კანონმდებლობის    

      შესაბამისად. 

თიანეთის მუნიციპალიტეტის გამგეობის ჯანმრთელობისა და სოციალური დაცვის     

სამსახურის მიერ 2010 წელს გაწეული მუშაობის თაობაზე. 

 

 

 

თიანეთის მუნიციპალიტეტის გამგეობის ჯანმრთელობისა და სოციალური დაცვის 

სამსახური წარმოადგენს თიანეთის მუნიციპალიტეტის გამგეობის სტრუქტურულ 

ერთეულს, რომელიც უზრუნველყოფს თიანეთის მუნიციპალიტეტში ჯანმრთელობისა და 

სოციალური დაცვის მუნიციპალური პროგრამების შემუშავებას და განხორციელებას. 

სამსახურის ფუნქციაა სოციალურად დაუცველი მოქალაქეების, ვეტერანების აღრიცხვა, 

მათი პრობლემების შესწავლა, შესაბამისი ღონისძიებების დაგეგმვა და მათი სოციალურ 

უფლებათა დაცვა. დასაქმების მუნიციპალური პროგრამების შემუშავება. 

სამსახურს აქვს ხუთი საშტატო ერთეული: სამსახურის უფროსი, ჯანდაცვის 

განყოფილების უფროსი, მთავარი სპეციალისტი სოციალური დაცვის საკითხებში, 

უფროსი სპეციალისტი სოციალური დაცვის საკითხებში და უფროსი სპეციალისტი 

ჯანდაცვის საკითხებში.  

დღეის მდგომარეობით თიანეთის მუნიციპალიტეტში აღრიცხვაზე იმყოფება 202 

ვეტერანი. მათ შორის:  სამამულო ომის ვეტერანი-24, სხვა სახელმწიფოთა ტერიტორიებზე 

მებრძოლი ვეტერანი-29, საქართველოს ტერიტორიული მთლიანობისათვის მებრძოლი-26, 

ომში და ომის შემდგომ პერიოდში დაღუპულ მეომართა ოჯახის წევრები-36, 

ვეტერანებთან გათანაბრებული პირები-45, შრომის ვეტერანები-42. სამსახური ომის 

ვეტერანებს საპენსიო უზრუნველსაყოფად ეხმარება მათთვის საჭირო დოკუმენტაციის 

მოძიება-შედგენაში. თიანეთის  მუნიციპალურ ბიუჯეტში გათვალისწინებულია ომის 

ვეტერანთა დაკრძალვის სარიტუალო ხარჯები. მიმდინარე წელს გაცემულია 12 ომის 

ვეტერანის დაკრძალვის ხარჯი 3000 ლარის ოდენობით. 

თიანეთის მუნიციპალურ ბიუჯეტში გათვალისწინებულია აგრეთვე თიანეთის 

მუნიციპალიტეტში მცხოვრებ ყოველ ახალშობილ ბავშვზე ერთჯერადი დახმარება 100 

ლარის ოდენობით. მიმდინარე წელს გაცემულია 6000 ლარი 60 ახალშობილზე. 

თიანეთის მუნიციპალიტეტის გამგეობაში მუდმივად შემოდის მოქალაქეთა 

განცხადებები, რომლებიც ჯანმრთელობის გაუარესების გამო ან ეკონომიური გაჭირვების 

გამო ითხოვენ ფინანსურ დახმარებას. 

გამგეობაში შექმნილია მოქალაქეთა სოციალური დახმარების მოთხოვნაზე 

შემოსული განცხადებების განმხილველი კომისია. საანგარიშო პერიოდისათვის 

გამგეობაში შემოსულია 300-მდე განცხადება. აქედან დაკმაყოფილდა -262  ჯანმრთელობის 

მდგომარეობის გაუარესების გამო ფინანსური დახმარებით დაკმაყოფილდა 19 განცხადება 



(თანხით 11497ლარი), ხოლო 243 მოქალაქეს გაეწია ერთჯერადი დახმარება (თანხით 30822 

ლარი). 

სამსახურის მიერ შემუშავებულ იქნა "თიანეთის მუნიციპალიტეტის 

ტერიტორიაზე მცხოვრები სოციალურად დაუცველი მოსახლეობისათვის სახელმწიფო 

დაფინანსების გარდა დამატებითი სამედიცინო მომსახურების პროგრამა". 

სამსახური ახორციელებს აგრეთვე დროებით უმუშევარ მოქალაქეთა აღრიცხვას. 

მიმდინარე წელს აღრიცხვაზე აყვანილია სხვადასხვა სპეციალობის მქონე 52 მოქალაქე. 

ჯანმრთელობისა და სოციალური დაცვის ჯანდაცვის განყოფილების მიერ ხდება 

ყოველდღიური ინფორმაციის აღება ჯანდაცვის დაწესებულებებიდან მათ მიერ 

შესრულებული სამუშაოების განმარტებით. პერიოდულად ტარდება მათი მონიტორინგი. 

სამსახური ხელმძღვანელობს "ადგილობრივი თვითმმართველობის შესახებ" 

ორგანული კანონით, სამსახურის დებულებით, საქართველოს მოქმედი კანონმდებლობითა 

და შეძლებისდაგვარად უზრუნველყოფს დაკისრებული უფლება-მოვალეობების 

შესრულებას.  

 

 

 

 

 

ჯანმრთელობისა და სოციალური დაცვის  

სამსახურის უფროსი                                                   ნ. ტურაშვილი 
 
 
 
 
 

 

 


